СТЕНОГРАФСКИ БЕЛЕШКИ
од  Петтото продолжение на 84-тата седница  на Собранието на Република Македонија, одржана на 27 февруари 2014 година
Седницата се одржа во Собранието на Република Македонија, сала 1, со почеток во 15,10 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, 
Продолжуваме со работа по Осумдесет и четвртата седница на Собранието на Република Македонија. 
Пратениците: Тито Петковски, Владимир Ѓорчев, Фијат Цаноски, Ленче Николовска, Милорад Додовски, Косана Николиќ Мазнева, Павле Саздов, Ристо Манчев, Благородна Дулиќ,  Наташа Савова Салковска, Мендух Тачи, Али Ахмети, ме известија дека се спречени да присуствуваат на седницата. 

Минуваме на точка 36 - Дополнет предлог на закон за изменување и дополнување на Закон за минерални суровини, по скратена постапка - второ и трето читање.
Дополнетиот предлог на Комисијата за економски прашања како матично работно тело и Законодавно правната комисија ви е доставен.
Отворам општ претрес и претрес по членовите 8, 10, 11, 18 и 19 на Дополнетиот предлог.

Ги повикувам предлагачот и пратениците кои сакаат да говорат по општиот претрес  и по претресот по по членовите 8, 10, 11, 18 и 19 на Дополнетиот предлог  на закон да се пријават за збор.
Благодарам.
Бидејќи нема пријавено за збор, констатирам дека општиот претрес и претресот по членовите 8, 10, 11, 18 и 19 на Дополнетиот предлог на закон е завршен. 
Врз основа на   член 156 став 2 од Деловникот на Собранието, за седницата на Собранието  не се поднесени амандмани  на Дополнетиот предлог на закон. 

Поради тоа што Собранието не усвои ниту еден амандман на Дополнетиот предлог, врз основа на член 162 од  Деловникот на Собранието, преминуваме на гласање  по  Предлогот на законот во целина.

Господине Фазлиу Беким бевте пријавени процедурално, повелете.
Фазлиу Беким: Веќе  јавноста  ги знае причините за нашата процедурална забелешка, поради непочитувањето на албанскиот јазик од ова Собрание и поради дискриминација што се нанесува на албанските пратеници во нивните говори, граѓанинот Албанец нема можност да ги слуша своите избрани кога говорат на албански јазик, туку ги слушаат со превод на македонски јазик. Поради ова во име на пратеничката група на ДПА во знак на протест барам пауза од еден час. 

Трајко Вељаноски: Благодарам.
Тука прекинуваме. Продолжуваме во 16,05 часот.

(По паузата)

Согласно член 165 од Деловникот на Собранието гласањето по оваа точка ќе се изврши утре во 11,00 часот.
Тука ја прекинувам Осумдесет и четвртата седницата и ја закажувам утре во 11,00 часот.
(Седницата прекина во 16,10 часот)

